
GOUVÈNÈ CUOMO ANONSE LANSMAN SIT WÈB “JOBS EXPRESS” POU EDE 
NOUYÒKÈ KI NAN CHOMAJ YO JWENN NOUVO DJÒB  

 
 

Gen plis pase 42,000 Nouvo Djòb ki nan Lis la Kounye a nan Baz Done Djòb Selon Rejyon. 
 
 

Jodi a, Gouvènè Andrew M. Cuomo te anonse lansman “Jobs Express,” yon nouvo sitwèb ki 
deziyen pou ede Nouyòkè k ap chèche travay. 
 
Sitwèb la pran anpil ak yon pakèt djòb ki endike sou (Baz Done Djòb New York), epi li klase yo 
selon rejyon pou ede moun k ap chèche djòb yo evalye ki endistri k ap devlope nan zòn yo, 
epitou pou konnen ki opòtinite ki disponib nan sektè ekonomik espesifik.  
 
Pou ale nan Jobs Express, ale nan sit wèb http://www.labor.ny.gov/jobs/regional.shtm. 
 
Gouvènè Cuomo di konsa, “Sitwèb Jobs Express fè li pi fasil pou Nouyòkè yo aprann ki djòb ki 
disponib, epitou pou konnen kote pou jwenn yo. Non sèlman sitwèb sa a mete Nouyòkè ki p ap 
travay yo an kontak avèk travay yo, men tou moun k ap chèche djòb yo kapab jwenn dènye 
enfòmasyon sou sijè tankou fason pou ekri rezime yo ak teknik pou fè entèvyou. Mwen 
ankouraje chak patwon k ap chèche anplwaye pou poste pozisyon vid yo nan New York State 
Job Bank.” 
 
Jobs Express prezante meni dewoulan fasil pou itilize ki afiche enfòmasyon itil pou moun sou 
chak paj sitwèb la pou moun k ap chèche djòb yo. Sitwèb la gen ladan tou videyo ki bay konsèy 
pou moun k ap chèche djòb yo ak yon zouti elektwonik ekivalans djòb ki rele “Skills Matching 
and Referral Technology” (SMART), ki montre kote pou jwenn djòb dapre rezime yo. 
 Depatman Travay ap fè mizajou nan lis djòb la chak jou.  
 
Pou kounye a, New York State Job Bank genyen 42,370 nouvo djòb. Gade anba la a kijan djòb 
sa yo repati.  

 
- Capital District - 2 726  
- Central New York - 2 373  
- Finger Lakes - 2 228  
- Hudson Valley - 1 681  
- Long Island - 5 973  
- Mohawk Valley - 628  

- New York City - 22 684  
- North Country - 454  
- Southern Tier - 924  
- Western NY - 2 699 

 
Pou jwenn plis resous sou djòb yo, genyen 88 One-Stop Career Centers toupatou nan New York 
kote moun k ap chèche djòb yo kapab ale pou jwenn lòt sèvis gratis. Sèvis sa yo gen ladan 
rechèch travay ak asistans pou plasman, evalyasyon konpetans, èd pou ekri rezime, enfòmasyon 
sou mache travay la, planifikasyon karyè, ak asistans pou jwenn fòmasyon. Moun k ap chèche 
djòb yo kapab rankontre avèk moun ki bay konsèy sou travay pou konsevwa yon plan karyè ki 
apwopriye avèk bezwen endividyèl yo ak ladrès yo.  

  
Pou jwenn plis enfòmasyon sou sèvis Eta New York ofri pou moun k ap chèche djòb yo, ale nan 
sitwèb www.labor.ny.gov. 

